Aitor Etxarri Pellejero jaunak galdera egin du Eslabako Santa Crisen aurkitutako piezak eta indusketa arkeologikoa direla-eta Gobernuak dituen planei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko irailaren 25eko 94. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du Santa Criseko indusketa arkeologikoei buruz (PES-253/09). Hona Vianako Printzea Erakundea-Kultura eta Turismo Departamentuko kontseilariaren erantzuna:

1. Zer plan dauzka Nafarroako Gobernuak pieza horietarako nahiz indusketetan ager daitezkeen balizko beste batzuetarako?

Indusketaren egungo fasean, aztarnategiko –bidenabar esan dezagun Santa Criz duela izena, eta ez Santa Cris– intereseko pieza guztiak erretiratzen joanen da, lehenbizi lan arkeologikoekin jarraitu ahal izateko eta bigarrenik aurkikuntzak kontserbatzeko eta gordetzeko.

2. Zergatik ez zaio publizitaterik eman hainbesteko garrantzia duen aurkikuntza bati? Segurtasun-arrazoiengatik da, ala aurkikuntza horiek isilarazten dira, besterik gabe, Vianako Printzea erakundeak indusketa espoliatzeko?

Segurtasunarengatik.

3. Zer asmo dauzka Nafarroako Gobernuak hainbesterainoko garrantzia eta hedaduraz nola arte-aberastasunez hain handia den indusketa honetarako?

Nafarroako Gobernuak eskatuta eta finantzatuta, aztarnategiaren ardura duen arkeologoen taldeak plan zuzendari bat prestatu du. Helburua da datozen urteetan plan hori garatzen joatea.

4. Ba al dago epe luzeko planik, indusketak hedatu eta zaintzeko, haiek jendeari erakustearren?

Aurreko puntuan erantzun dudan bezala, aztarnategiaren plan zuzendari bat badago.

5. Piezak aurkikuntza-tokitik behin-behinekoz eraman al dira?

Piezak erretiratu egin dira, gordetzeko. Amaieran non kokatuko diren aztarnategiaren bilakaeraren beraren arabera eta amaieran ematen zaien balioaren arabera erabakiko da.

Hori igortzen dizut Nafarroako Parlamentuko Erregelamenduaren 192. artikuluan xedatutakoa betetzeko.

